
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Му участокъяс, кодъяс лоöны Коми Республикаса государственнöй эмбурöн либö государственнöй эмбурсö на вылö абу индöма, тайö му участокъяс вылын сулалысь здание, стрöйба, сооружение кутысьяслы найöс вузалігöн донсö да мынтысянногсö индöм йылысь
Россия Федерацияса му кодекслöн 36 статья да "Му кузя йитöдъяс юкöнын öткымын юалöм регулируйтöм йылысь" Коми Республикаса Оланпаслöн 3 статья серти Коми Республикаса Правительство шуис:

1. Индыны Му участокъяс, кодъяс лоöны Коми Республикаса государственнöй эмбурöн либö государственнöй эмбурсö на вылö абу индöма, тайö му участокъяс вылын сулалысь здание, стрöйба, сооружение кутысьяслы найöс вузалігöн донсö да мынтысянногсö содтöдын индöм серти. 
2. Индыны му участоклысь донсö, мый лоö Коми Республикалöн государственнöй эмбурöн либö сы вылö государственнöй эмбурсö абу индöма, кадастрöвöй донысь кык да джын прöчент мында татшöм йöзлы найöс вузалігöн: 
1) коммерческöй организацияяслы да асшöр уджалысьяслы, кодъяслöн тайö му участокъяс вылын эмöсь ас киын кутан зданиеяс, стрöйбаяс, сооружениеяс, сы лыдын жугöдöм либö кисьтöм местаын выльысь лэптöм либö выльмöдöм зданиеяс, стрöйбаяс, сооружениеяс сэк, кор тайö зданиеяссö, стрöйбаяссö, сооружениеяссö петкöдöма Коми Республикаса государственнöй эмбурысь;  
2) гражданалы да некоммерческöй организацияяслы, кодъяслöн тайö му участокъяс вылын эмöсь ас киын кутан зданиеяс, стрöйбаяс, сооружениеяс сэк, кор тайö зданиеяс, стрöйбаяс, сооружениеяс вылö индöм йöзыслöн эмбур правоыс лои Россия Федерацияса му кодекс вынсявтöдз да федеральнöй оланпасъясöн индöм эмбур кутысьяслы абу индöма му участокъяс эмбурö босьтан мöд сикас пöрадок. 
3. Индыны му участоклысь донсö, мый лоö Коми Республикалöн государственнöй эмбурöн либö сы вылö государственнöй эмбурсö абу индöма, му участоклöн быд единица плöщадьысь му вот ставкалöн дас пöвста мында сэк, кор найöс вузалöны йöзлы, кодъясöс абу индöма тайö шуöмлöн 2 пунктын да татшöм му участокъяс вылын зданиеясыс, стрöйбаясыс, сооружениеясыс лоöны налöн эмбурöн.
4. Тайö шуöмсö олöмö пöртöм бöрся видзöдны Коми Республикаса эмбур агентстволы.
Коми Республикаса Юралысьöс

Медводдза вежысь                                                                               П.Орда

шуöм дорö
СОДТÖД

Му участокъяс, кодъяс лоöны Коми Республикаса государственнöй эмбурöн либö государственнöй эмбурсö на вылö абу индöма, тайö му участокъяс вылын сулалысь здание, стрöйба, сооружение кутысьяслы найöс вузалігöн донсö да мынтысянногсö индан

ПÖРАДОК

1. Тайö Пöрадокыс Россия Федерацияса му кодекслöн 36 статья да "Му кузя йитöдъяс юкöнын öткымын юалöм регулируйтöм йылысь" Коми Республикаса Оланпаслöн 3 статья серти регулируйтö му участокъяс, кодъяс лоöны Коми Республикаса государственнöй эмбурöн либö государственнöй эмбурсö на вылö абу индöма (водзö – му участокъяс), тайö му участокъяс вылын сулалысь здание, стрöйба, сооружение кутысьяслы найöс вузалігöн донсö да мынтысянногсö. 
2. Кор йöзлы, кодъясöс индöма тайö пунктын, вузалöны му участокъяс, налысь донсö артыштöны татшöм формула серти:
Цзу = КСзу х К, кöні:

Цзу – му участоклöн дон;

КСзу – му участоклöн кадастрöвöй дон;

К – коэффициент, мый артавсьö му участоклöн кадастрöвöй донысь прöчент серти да лоö 0, 025.
Тайö пунктын индöм формулаыс индыссьö татшöм йöз дорö:

1) коммерческöй организацияяс да асшöр уджалысьяс, кодъяслöн тайö му участокъяс вылын эмöсь ас киын кутан зданиеяс, стрöйбаяс, сооружениеяс, сы лыдын жугöдöм либö кисьтöм местаын выльысь лэптöм либö выльмöдöм зданиеяс, стрöйбаяс, сооружениеяс сэк, кор тайö зданиеяссö, стрöйбаяссö, сооружениеяссö петкöдöма Коми Республикаса государственнöй эмбурысь;

2) гражданалы да некоммерческöй организацияяслы, кодъяслöн тайö му участокъяс вылын эмöсь ас киын кутан зданиеяс, стрöйбаяс, сооружениеяс сэк, кор тайö зданиеяс, стрöйбаяс, сооружениеяс вылö индöм йöзыслöн эмбур правоыс лои Россия Федерацияса му кодекс вынсявтöдз да федеральнöй оланпасъясöн индöм эмбур кутысьяслы абу индöма му участокъяс эмбурö босьтöмын мöд пöрадок.
3. Кор йöзлы, кодъясöс абу индöма тайö шуöмлöн 2 пунктын да татшöм му участокъяс вылын зданиеясыс, стрöйбаясыс, сооружениеясыс лоöны налöн эмбурöн, вузалöны му участокъяс, налысь донсö артыштöны татшöм формула серти:

Цзу = Пзу х СЗН х К, кöні:

Цзу – му участоклöн дон;

Пзу – му участоклöн плöщадь (кв. м);
СЗН – му участок единица плöщадьысь му вот ставка (индöм пöрадок серти арталöмöн календарнöй воысь му участок единица плöщадьысь му вот ыджда);
К – му участок единица плöщадьысь му вот ставка дорö пöвста коэффициент, мый лоö 10.
4. Му участок вузалігöн сылöн доныс артыштсьö му участок ньöбан-вузалан сёрнитчöмöн, мый кырымавсьö законодательство серти.
вудж. Исакова

